                                   Республикам минең
Башҡортостан! Бейек тауҙар иле,

Аллы-гөллө аҡлан, яландар,

Оҙон йылға, тәрән күлдәр иле,

Йырып сыҡҡыһыҙ ҡарурмандар.

Балыҡ тулы зәңгәр күлдәр һиндә,

Кейек, ҡош-ҡорт тулы урманың;

Еләк-емешкә бай аҡландарың,

Ер ҡуйының -  тоташ хазина.

Яңы уҡый йорто, мәҙәниәт һарайы һиндә, 

Киң йылғаларыңда күперҙәр.

Өр  яңы спорт һарайҙары, бассейндар,

Балалар баҡсаһы, мәктәптәр…

Мөғжизәләреңә һоҡланғыһыҙ,

Шихан тауҙарың серле.

Быуаттар тарихын     һаҡлай

Шүлгәнташ мәмерйәһе.

Украина, Чечня, Ҡарабах…

Һуғыш шауҡымдары һәр ерҙә.

Башҡортостан!    Һин зәңгәр күк иле, 

Тыныс тормош гөрләй ереңдә.

Ситтә торһон Швейцария, Мысыр,

Төркиә  лә кәрәкмәй миңә.

Мин хайранмын тәбиғәтең менән,

Төрөнгәнһең, Башҡортостан, йәшеллекә.

Дәүләт символдарына ла баҡһаң,

Флагың  хәтерләтә үҙеңде:

Зәңгәр төҫөң  - һыулап туймаҫ һауаң,

Ә йәшеле – хәтфә  үләнең.
Аҡ төҫөң дә  тәрән мәғәнәле:

Сафлыҡ-паҡлыҡты ул аңлата.

Аҡ әбейҙәр, аҡ бабайҙар, һөлгө-

Бөтәһе лә шуға ишара.

Әгәр ҙә гербыңа баҡһаң,

Тәрән, ныҡлы тамырлыбыҙ.

Быны беҙгә күрһәтә,

Йәм-йәшел ҡурай тажың.

Башын эймәгән Салауат-

Уралыбыҙ батыры.

Гербтың тап уртаһында ул,

Ерем  сиктәрен һаҡлай:

Бөтәһе лә  тынысмы?

Дәүләт йырың яңрай һинең хәҙер,

Милли байрамыңда ғына түгел,

Рәсәй кимәлендә, Европала,

Бөтә донъя уға таң ҡала.

Мин ғорурмын һиндә тыуғаныма,

Саф һауаңды һыулап туймайым.

Рәхмәт һиңә ҡәҙерле, Республикам,

Бәхет тойоп һиндә йәшәйем.
Ләйлә Муллағәлиева
                                 Рәхмәт һеҙгә, ветерандар

Һуғыш булған, тиҙәр, элек заман,
Ҡурҡыныс һәм ҡанҡойошло

Кем һуғышҡан? Нимә бүлешкәндәр?
Ҡояш аҫтындағы урындымы?

Һуғышты мин бөтөнләй аңламайым,
Ниңә кәрәк һуң ул һуғышыу?
Асыу килә, малайҙар һуғышҡанда,
Һөйләшеүҙәлер ул аңлашыу.

Башҡа һыймай: “Ниңә кәрәк булған

Икенсе бер илгә ташланыу?

Ниңә кәрәк булған миллионлаған

Кешеләрҙе ерҙән юҡ итеү?”
Әсәй әйтә: “Беҙҙең халыҡ
Бер ҡасан да баҫҡынсы булмаған.

Һуғышһа ла ул һәр ваҡытта

Тик үҙ иле өсөн һуғышҡан”.

Баҫҡынсы булмаған халҡым

Үҙ илен ситтәргә бирмәгән.

Үҙ иле, үҙ ере, үҙ өйө,
Үҙ ғаиләһе өсөн көрәшкән.

Оло рәхмәт һеҙгә, ветерандар,

Белгән өсөн һуғышты тик фильмдарҙан.

Йәшәгәнгә яҡты донъяларҙа,

Рәхәт тойоп бәхет-шатлыҡтан.

Баш осомда минең зәп-зәңгәр күк,
Унан сағыу ҡояш йылмая.

Әйләнәмдә минең мең сәскәләр

Донъяға гүзәллек сәсәләр.
Ветерандар, оло рәхмәт һеҙгә

                       Бөтәһе-бөтәһе өсөн дә.

Рәхмәт әйтеп һеҙгә баш эйәбеҙ.
Ҡыҙғаныс: һеҙ бик аҙ арала.

Ә шулай ҙа йәшәгеҙ әле һеҙ
Был матур донъяға һоҡланып.
Йәшәгеҙ һеҙ бөйөк Рәсәйҙә,
Күҙәтеп илебеҙ ҡеүәтен.

Һеҙ һуғышта кисергән ауырлыҡтар

Инмәһен ҡурҡыныс төшкә лә.
Һеҙ батыр һәм тәүәккәл булғанға

Йәшәйбеҙ бөйөк зур дәүләттә.

Ә кешеләр, һеҙгә ошо һүҙем- 

Онотмайыҡ ветеран ҡәберен.

Һәйкәлдәрен уларҙың ҡарайыҡ 

                       Хәтерләп Еңеүҙең бөйөгөн.

Ләйлә Муллағәлиева
       Мостай ағай

Пионерҙар ойошмаһы

Барлыҡҡа килгән йылдың

Йәмле алтын көҙ мәлендә

Яҡты донъяға килгәндер

Бөҙрә сәсле бер малай.

Донъяға тағы яҡтылыҡ,

Нур өҫтәлеп киткәндер.

Әммә бер кем аңламаған

Асыҡ ҡына сәбәбен.

Сабый бала булғандыр

Мостай ағай Кәримең.

Мостай Кәрим  ағайым

Бар ғәләмгә билдәле бер

Шағир булып киткәнсе

Ни ҡәҙәрле ауырлыҡтар 

Кисергәнен   белһәңсе?

Балалар уҡытыуҙары,

Гәзит-журналда эшләү.

Ватанға һуғыш янағас,

Икеләнеп тормай ул.

Ҡәләмен мылтыҡҡа алыштырып,

Үҙ илен дә һаҡлай ул.

“Фронтҡа китәм, иптәштәр”, тип,

Ижадын ташламаған,

Ҡурҡыныс  һуғыш ҡырында

Шиғырҙар  ижад  иткән.

Ҡаты итеп яраланып

Госпиталгә эләккән.
Иҫән сыҡҡан утлы һуғыш юлын,

Һыҙлаһа ла тәрән яраһы.

Иле өсөн, башҡорт  халҡы өсөн

Хоҙай һаҡлағандыр күрәһең.

Урыҫтағы Пушкин, Толстой кеүек,

Ҡырғыҙҙағы Сынғыҙ Айтматов,

Татарҙағы Туҡай, Таҡташ, Йәлил,

Мостай Кәрим -беҙҙең  ғорурлыҡ.

Уның әҫәрҙәре  тәрән, мәғәнәле,

Өлкәненә яҡын, йәшенә.

“Айгөл иле”, “Оҙон – оҙон баласаҡ”,

“Өс тағанын” –беләм барыһын да.

Мостай ағай, яратабыҙ  һине,

Онотолмаҫ һинең ижадын,

Әҙәбиәт күгендәге яҡты йондоҙ булып,

Күңелдә һин балҡып янырһың.

Ләйлә Муллағәлиева
              Яҙ
Һалҡын ҡыштар оҙон,

Йөрәктәргә үтә елдәре.

Ҡояш нурын күрә алмайынса,

Интегәм мин айҙар-көндәре.

Шуға ла мин бик һағынам яҙҙы,

Йылы, яҡты, матур ҡояшлы.

Бөтә донъя нурға сумған кеүек

Булып китә килгәс яҙҙары.

Март айҙары етеү менән, беҙгә

Дәртле ҡояш һибә нурҙарын.

Ҡышын иҫкән һалҡын елдәр

Алып килә  яҙҙың еҫтәрен.

Рәхәт булып китә миңә шунда:

Оҙаҡламай тамыр тамсылар,

Урамдағы етеҙ  йырғанаҡтар

Шундай матур итеп гөрләрҙәр.

Ағастар ҙа иң тәү япраҡтарын

Хуш еҫ бөркөп ярыр яңынан.

Ҡара ҡарға, сыйырсыҡтар ҡайтып,

Оя ҡорор тыуған яғында.

Тыуған яҡтың йәмле ҡояшына

Һоҡланып та туя алмаҫтар.

Сыйырыҡтар, ботаҡтарға ҡунып,

Һайрар йәмле йырын шул саҡта.

Эй, һин кеше, донъя йәмле бит ул.

Ниндәй матур килә яҙҙары.

Тукта сабыуыңдан, күҙең ташла:

Йылғалағы боҙҙар аҡҡанын.

Дәрт  уяныр шунда күңелеңдә,

Йәшәү сәме китер ҡуҙғалып.
Ләйлә Муллағәлиева
          Тыуған ауылым

Һиндә тыуып, һиндә үҫкәнмен мин,

Тыуғандарым, дуҫтар ошонда.

Ситкә киткәс кенә һиҙгәнмен шул,

Күңелем тороп ҡалған бит һиндә.

Ҡайҙа булһам, ҡайҙа китһәм дә мин,

Һағынып, ашығып ҡайтам ауылыма.

Көтөп тора унда өләсәйем,

Ҡыҙым ҡайта, тиеп, үҙемә.

Һағынам һинең һәр босмағыңды:

Тыуып үҫкән бәләкәс йортомдо,

Йәйрәп ятҡан хәтфә үләндәрең,

Бәбкә көткән Шапыр күлеңде.

Әлегеләй хәтеремдә минең

Ошо күлгә бәбкә ҡыуғаным.

Ҡышын уның текә ярҙарынан,

Рәхәтләнеп сана шыуғаным.

Яҡын ғына тора ине мәктәп,
Бөтә ауылға балҡып күренеп.

Бик яҡын һеҙ миңә, уҡытыусылар,

Хәтерләйем һеҙҙе һағынып.

Ҡайтҡан һайын мин ҡыуанам һиндә.

Һин йәшәйһең, һаман барһың һин.

Бына мәсет тора тап уртаңда,

Иман нуры сәсеп бар яҡҡа.

Эргәлә генә китапхана тора,

Ауыл клубы өҫтәй һиңә йәм.

Байрам һайын унда йыйыла халыҡ,

Бөтәһе лә тыуған, яҡындар.
Ҡайтһам һиңә, шундай рәхәт миңә,

Әллә һиндә күңел тынысмы?

Әллә һауаң һинең тылсымлымы?

Тартыу көсөң һинең ныҡлымы?               Ләйлә Муллағәлиева

